
January odluleyo. Kwafunyanwa kulungile ukubaliswa
kwayo.
Isiyalo so Mgcini-Sihlalo.
[bookmark: _GoBack]U Mr. J. Tengo-Jabavu ngenteto enqata, nemfutshane,
uyivule intlanganiso ngokuyaleza isidima, ukutozama, no-
kuzola kule ntlanganiso, ukuze ibe nomdla nesitozela eba-
ntwini. Uyaleze umanyano, nokuvisisana; ukuhlonelana,
nokubekana; ukupulapulana, nokupendulana imibuzo
ngoku ndilekileyo, nange ngqondo, nangomoya wokwazi
ukuba esikuteta apa akupelele kupela pakati kwe ndonga
zendlu esihlangene kuyo, kuya ekugwetyweni ngabanye
abapandle, bentlanga ngentlanga. Uyaleze ukuxaswa kwe
“ Nx'owa ” yentlanganiso, kuba lonto iyenye yentsika
eziyintloko zokuma kwayo.
Itakazele ngamxelo mnye intlanganiso.
Amalungu.
Kubizwe amagama amalungu, kwalandwa izizatuzange-
-koyo. Kute ke, kwangeniswa amagama amalungu amatsha,
-alishumi elinesitandatu (16), amkelwa kwakuba kubuziswe
kuba ngenisi bawo ngezimilo zabo, ukuvumelana nemiteto
yo Manyano. Kwafunyanwa ukuba inani lo Manyano
ngoku lingamalungu ali 110, bamahlelo ngamahlelo. Aba-
mhlope base babini, u Mr. Jesse Shaw, wase Bofolo, no
Attorney R. W. Rose-Innes, wase Qonce.
Ingxelo yo Mgcini-Ndyebo.
U Mr. John Knox Bokwe ufunde uhlobo lokuma kwe
mali yentlanganiso, ekubonakele ukuba engenileyo kulo
nyaka ibe ziponti ezi <£5 16s. 3d., zaza indleko zayincipisa
nge ponti ezi <£5 3s. 9d., kwaba kusala esandleni 12s. 6d.
ukuqala omtsha unyaka. Ite yakutazisa londawo. Wati
kodwa wavelisa enye ebe sikwa-silima, yokuba inkoliso
yamalungu asemva ekuyiroleni imali yonyaka ezi 5s. lilinye.
Ngati inani elisaswelekelwe ukurolwa ngamalungu
ukuya kupela ku June 1886, imayela kwi ponti ezi £56.
Utumele ke kuwo incwadi zokuyibuta lomali. Siva ukuba
eseyite yangena kususela kweloxa lokutunyelwa kwe
ncwadi ziponti ezi £8. Ikwa kutaza londawo. 
Imimiso ye Ntlanganiso.
Kufundwe i Constitution, oko kukuti imigaqo oluhamba
ngayo u Manyano nge Mfundo, eyashicilelwa ngo 1882.
Yaza emitsha—gxebe ukuhlaziywa kwemidala—eyaxoxwa
e Debe kweka January intlanganiso, kwavunyelwana
ukuba imiswe, ize ke ishicilelwe akubako amalungelo.
Lomiteto ibekiselele , j
1. Kwi nteto yesi Xosa, icace ukuba liwele neyesi Ngesi
ezingxoxweni zo Manyano: njengoko kunjalo e Palamente
kwinteto yesi Ngesi nesi Bulu.
2. Abahambeli be Ntlanganiso abolindela ukuxaswa yiyo
ngexesha lokubako kwabo, borola isheleni (1s.) ukuncedisa kwi-
ndleko zentlamganiso, nakuba bengena lungelo lokungena kwi-
ngxoxo zayo. Kufuneka kanjalo bezibike ngomnye wamalungu
3. Indawo ye Ntlanganiso yo Mnyaka, oko kukuti ka July,
ibe sezandleni zo Manyano, endaweni yokunyanzeleka ukuba
semzini we President.
Kwesi situba kungeniswe ngamalungu indawo ngendawo
ate afuna zixoxiwe, ikakulu ngohlobo lokuva umpunga
wabanye kwindawo ezibaxakileyo, nababa bona zizitintelo,
ngokukodwa kwi Mfundo yohlanga. Ngokufutshane zezi,
kwakunye nempendulo ekuvunyelwene ngazo:
Ingxoxo.
•           1. Mr. Peter Tyamzashe,—-Upakule kwa itsili lake
elidala lokuba makucelwe u Nyanzelo-lwe-Mfundo.
Woyiseka ke kodwa namhla ukuba eli xesha alika
kulungeli oko ; yabe londawo inengozi-ngozi, kwa
nje ngokuba mhlaumbi inamalungelwana atile.
.2. Mr. Aaron Mali,—Kulungile na ukunyanzela ngo
Mangalo-ezi- Ofisini abazali abangayiroliyo imali
yentsapo? Kwavunyelwana ekubeni ayalekile
lonto; kodwa impato yobubele, engalulumliyo
              uvelwano, yeyona yeyisayo, nangani ifuna umonde
 nenzondelelo.
3. Mr. Thomas Bottoman,—Isimo sezi Kula ngenxa ye
Ndlala, ebekufanele ke ngoko ukukunjulelwa oku
ekuvalweni okusongelwa ngako ngokuncipa kwa
manani? Oku kuyaziwa ngu Dr. Dale, koko
naye upetwe ngu Mteto. Kekaloku asiyiyo
indlala yodwa into efikise ukuvalwa kwezi kula;
asimsulwa nati zititshala, abamsulwa nabo aba-
zali, kumadinga nemfanelo ezilindelekileyo. Into
efunekayo ngoku, yinyameko nenkutalo yokuza-
mela impumelelo yeletu icala, ukuze no Dr. Dale
akutazeke ukusicengela kwi zipata-mandla.
:4. Mr. Robert Gosa,—Ulobolo lulungile? Kutiwe le
ngxoxo mayincwatywe ngoku, kuba kade ixutyu-
shwa, ukuba akananto intsha ngapezu kwale
amakayivelise.
5. Rev. P. J. Mzimba,—Kutunyelwe egameni lomzi
ontsundu, (1) Imbulelo ku Rev. J. D. Don, no
Mr. Geo. A. Hay wepepa le Cape Mercury,
ukumela ubulungisa obungakete bala, nangani
bemangalelwe kuba betetelele igazi lowetu owa-
dutyulwa ngu Pelzer. (2) Imibulelo kuba Gatyi-
Zifo, oko kukuti kwi Health Board yase Qonce,
ngama linga abakatazeke ngawo kumawetu kwesa
kwa Mabandla, nezinye indawo zesitili se Qonce.
6. Rev. W. B. Rubusana,—Imibulelo kwi Ntlanganiso
yo Manyano lwaba Fundisi, ukunyamekela indawo
yokunctshiswa kwe Nkantini, nokutengiswa ko-
tywala njengoko sekunjalo kwi sitili sase Qonce
pakati kwaba ntsundu.
 7. Mr. W-m. K. Ntsikana,—Kufuneka imbali zeziewe ezi
Mnyama zishicilelwe ukuze zifundwe ezikuleni ze
Ntsapo? Itakazelwe lendawo, kwamiswa i Ko-
miti engo Messrs. P. J. Mzimba, W. W. Gqoba,
P. Tyamzashe no W. K. Ntsikana ukuba bayi-
funele iqinga londawo msinya.
Amapepa Alesiweyo.
Kulawo abelungiselwe le ntlanganiso kufundwe la matatu.
U Mr. Caleb Mahlutshana ubale ngesi Ngesi Imfundo yaba-Ntsundu. Ukolise ukukubula indima esel’ igqushile. Ibenye indawo entsha ayivelisileyo, nati yena ngeyilungi- swa; le yokuba, ekuboneni kwake uyonakaliswa umsebenzi wemfundo kukunikelwa ezandleni zo titshala abangenawo lamapetshana kutiwa zi Qiniselo-zo-Viwo.
Intlanganiso yalile ukulixoxa ipepa lake engeko; yavu- melana kwelokuti—Ayizamkeli imvo zake; kodwa iyambu- lela ngenxamleko yokulungisela into u “Manyano nge Mfundo.”
U Mr. James J. Bovula ufunde ngesi Ngesi Imbali yo Manyano-nge-Mfundo, ukuyilwa kwayo iyeye titshala zodwa nge 1876 ngu Mr. John W. Gawler wase Mtwaku, noku kwezelwa nge 1877, ngu Mr. M. K. Mtakati ongaselilo ilungu ngoku. Ukucelwa kwayo ku Dr. Dale—(asazi ngasizatu sinina)— ummiso wake wokuba wovuma ukuba ite yonganyelwa ngumntu omhlope, ukuze ke u Mr. Jesse Shaw wase Bofolo abe kweso sihlalo nje. Oku kona kumiseleka kwayo nge 1880 nakuba ib’inge kabi namigaqo imiselekileyo. Oko ikufumene nge 1882, kunye nokutwa- buluka, ite kaloku yaligobo elifikisileyo ukuvelela zonke inkalo zamalungelo ohlanga, esazama kona ngezi imini.
Libulelwe kunene elipepa, kwatiwa kumninilo maze ake apande indawo ezingaba zisezikewu ebalini lo Manyano, ize ke Iibonelwe iqinga lokugcinwa kwe mbali esingaziyo ukuba yoba luhlobo lunina kwizizukulwana ezizayo.
U Mr  Peter Tyamzashe, ufunde ngesi-Xosa, Isimo

